
Devaih Krita Ekalingashivastutih

દેવૈઃ કૃતા એકલિઙ્ગશિવસ્તુતિઃ

(એકલિઙ્ગમાહાત્મ્યે )

દેવા ઊચુઃ -
લોકાનાં ત્વં સૃષ્ટિકર્તા મહેશઃ
પાતાઽમીષાં ભુવનાનાં હિતાય ।
સર્વસ્યાદિસ્ત્વં ન કોઽપિ ત્વદાદિ-
રીશો નેશસ્ત્વદૃતેઽન્યોઽસ્તિ ભૂયઃ॥ ૨૩॥
સ્થૂલઃ સૂક્ષ્મો વ્યક્તવ્યક્તેતરશ્ચ
દીર્ઘત્વેઽપિ ત્વં ગુરુત્વે વૃત્તોઽસિ ।
ત્વં વૈ વન્દ્યો નો તવૈવાસ્તિ વન્દ્ય
આરાધ્યસ્ત્વં ન ત્વદારાધનીયઃ॥ ૨૪॥
ધાતા વિશ્વસ્યાપિ ધાતા ન તેઽસ્તિ
પાતા લોકસ્યાપિ પાતા ન તેઽભૂત્ ।
સંહર્તા ત્વં સંહરેત્ત્વાં ન કશ્ચિત્
સર્વજ્ઞસ્ત્વં સર્વદા સર્વગોઽસિ॥ ૨૫॥
વિદ્યાં વેત્થ ત્વાં ન વિદ્યા વિદન્તિ
દાતા ત્વં વૈ નૈવ દાતા તવાસ્તિ ।
સ્તુત્યો લોકે સ્તુત્ય એવાસ્તિ નો તે
પૂજ્યો લોકે નૈવ પૂજ્યસ્તવાસ્તિ॥ ૨૬॥
ત્વં વૈ બ્રહ્મા વિષ્ણુરૂપોઽમરેન્દ્ર-
સ્ત્વં વૈ સૂર્યસ્ત્વં ચ સોમો નભસ્વાન્ ।
પૃથ્વી વ્યોમ હ્યગ્નિરૂપઃ પ્રચેતા
ભૂતાત્મા ત્વં વિશ્વરૂપસ્ત્વમેવ॥ ૨૭॥
એતન્મુક્ત્વા પાવનં નૈવ કશ્ચિદ્-

ભોજ્યં ભોક્તા જ્ઞાનવાન્ જ્ઞાનમગ્ર્યમ્ ।
શાસ્તા શાસ્યં સૃષ્ટિકર્તા ચ સૃજ્યં
હવ્યં હોતા યજ્ઞયાજ્યસ્ત્વમાહુઃ ॥ ૨૮॥
એતધીનં વિદ્યતે નૈવ કિઞ્ચિદ્-
હીનસ્ત્વં વા કેનચિન્નૈવ શમ્ભો ।
વિદ્યાપૂર્ણસ્તદ્ગુર્ણસ્તાનપૂર્ણં (ગુણૈઃ સ્તાદપૂર્ણઃ)
સર્વં પશ્યે(સ્)ત્વાં ન પશ્યન્તિ કેચિત્॥ ૨૯॥
વિશ્વં તેઽન્તસ્ત્વં ન તસ્યાન્તરીશ
તસ્યાદિસ્ત્વં નૈવ કિઞ્ચિત્તવાદિઃ ।
આધારસ્ત્વં ન ત્વદાધારતાસ્તિ
વિશ્વં રૂપં નૈવ રૂપં તવાસ્તિ॥ ૩૦॥
એકો રુદ્રો ન દ્વિતીયસ્તથાઽઽહુઃ
પાતાલે વા ચાન્તરિક્ષે ચ નાકે ।
વૃક્ષે તોયે ખે તડિત્તોયદેષુ
કૂપે વાથો સાગરે હ્રત્સરિત્સુ ॥ ૩૧॥
દેશે દેશે લિઙ્ગરૂપેણ  સર્વં
ગુહાપાથઃ પર્વતેષ્વાટવીષુ ।
ક્ષેત્રે સસ્યે સર્વવસ્તુસ્વરૂપં
વિશ્વં ધત્સે સર્વમૂર્તે નમસ્તે॥ ૩૨॥
સર્ગાદૌ યે કર્મકારાદયોઽપિ
શિલ્પા યે ત્વાં નિત્યયુક્તા યજન્તે ।
આસઙ્ખ્યેયૈરાત્મભિશ્ચૈવ સૃષ્ટા
યજ્યા(યાઃ) પુત્રા ઔરસા વિશ્વમૂર્તે॥ ૩૩॥
તથા વિપ્રાન્ ક્ષત્રિયાન્ વૈશ્યશૂદ્રાન્
અન્યાન્ સ્વે સ્વે કર્મણિ ત્વં નિયુ(યો)જ્ય ।
રાજ્ઞો નીત્યા પાલને યત્પ્રજાનાં
ચાતુર્વર્ણ્યં વેદમાર્ગે નિવેશ્ય॥ ૩૪॥
યે યે ભક્ત્યા ત્વામુપાસન્ત ઈશ
નેશં પાપા મન્યમાનાઃ કુતર્કૈઃ ।
તે તે સ્વૈઃ સ્વૈઃ કર્મભિઃ પુણ્યપાપૈ-

ર્લિપ્યન્તે   વૈ નાભવત્તેષ્વભેદઃ॥ ૩૫॥
ત્વં વૈ જ્યેષ્ઠો નૈવ જ્યેષ્ઠાસ્તુ તે તે
વાચામીશસ્ત્વં ન તે વાચ ઈશાઃ ।
કાવ્યે કાવ્યે ત્વં કવિર્નૈવ ચાન્યઃ
કસ્તે વિન્દ્યાદેવમન્યો(ન્તં) મહિમ્નઃ॥ ૩૬॥
દુષ્ટાન્ સર્વાન્ સંહરાશ્વેકલિઙ્ગ
પુષ્પૈર્બાણૈઃ પઞ્ચકૈરાશુ શમ્ભો ।
મ્લેચ્છાન્ પાપાન્ ધર્મમાર્ગસ્ય શત્રૂન્
બદ્ધ્વા શીઘ્રં નાગપાશેન દૂરે॥ ૩૭॥
ક્ષિપ્ત્વા સર્વા દેવતાઃ સૌમ્યરૂપ
ત્રાહિ પ્રીત્યા સેવકાન્ વિશ્વમૂર્તે ।
સંસારાબ્ધૌ પાતિતં વિશ્વમીક્ષ્ય
ધૃત્વા હસ્તે ચાઙ્કુશં તેન પાહિ॥ ૩૮॥
ઇતિ એકલિઙ્ગમાહાત્મ્યે  દેવૈઃ કૃતા એકલિઙ્ગશિવસ્તુતિઃ  સમ્પૂર્ણા ।
-॥ એકલિઙ્ગમાહાત્મ્યમ્  । અષ્ટમોઽધ્યાયઃ - કામધેનુવરદાનમ્ । ૮.૨૩-૩૮॥

- .. ekali NgamAhAtmyam . aShTamo.adhyAyaH - kAmadhenuvaradAnam . 8.23-38 ..

Notes:

Devāḥ દેવાઃ eulogize Śiva શિવ following the establishment of the Ekaliṅga એકલિઙ્ગ .

EkaliṅgaMāhātmyam એકલિઙ્ગમાહાત્મ્યમ્ , that constitutes a SthalaPurāṇa સ્થલપુરાણ and

SthalaMāhātmyamસ્થલમાહાત્મ્યમ્, has been composed in two styles - Paurāṇika પૌરાણિક and
Kāvyamaya કાવ્યમય. It includes the descriptions about the manifestation of the Ekaliṅga

Śiva Kṣetra એકલિઙ્ગ  શિવ ક્ષેત્ર in relation to the story of the duo - Baṣpa Rājā બાષ્પ
રાજા - Hārīta Muni હારીત મુનિ, and the lineage of kings of Citrakūṭa ચિત્રકૂટ (now k.a.

Cittaur̤agar̤ha ચિત્તૌડ़ગઢ़ ) and Medapāṭa મેદપાટ (now k.a. Mevār̤a મેવાડ़ ) including
Mahārāṇā Kumbhā મહારાણા કુમ્ભા.

Baṣpa Rājā બાષ્પ રાજા is now popularly known as Bappā Rāvala બપ્પા રાવલ.

The VāyuPurāṇam વાયુપુરાણમ્ has been attributed to be the source composition of

EkaliṅgaMāhātmyam એકલિઙ્ગમાહાત્મ્યમ્  as the main narrator of the same is Vāyu વાયુ.

EkaliṅgaMāhātmyam - Paurāṇika એકલિઙ્ગમાહાત્મ્યમ્  - પૌરાણિક is composed in 32 chapters

that, with a brief summary of each chapter; and the EkaliṅgaMāhātmyam - Kāvyamayam

એકલિઙ્ગમાહાત્મ્યમ્  - કાવ્યમયમ્ can be accessed from the respective links given below.

EkaliṅgaMāhātmyam - Kāvyamayam એકલિઙ્ગમાહાત્મ્યમ્  - કાવ્યમયમ્ includes description of

the lineage of Baṣpa Rājā બાષ્પ રાજા, Stuti સ્તુતિ of the erudite Mahārāṇā Kumbhā મહારાણા
કુમ્ભા i.e. Kumbhakaraṇa કુમ્ભકરણ, and the Pañcāyatana Stuti પઞ્ચાયતન સ્તુતિ. The latter

comprises of Stuti-s of Ganeśa ગણેશ, Sūrya સૂર્ય, Nārāyaṇa નારાયણ, Śiva શિવ, Caṇḍikā
ચણ્ડિકા and Ekaliṅga Śiva એકલિઙ્ગ  શિવ.

It is noteworthy that the Pañcāyatana Stuti પઞ્ચાયતન સ્તુતિ has some names associated with

Kumbhā કુમ્ભા such that he is remembered with each of the Deity worshipped with this

stuti. Towards conclusion, there is EkaliṅgaNamaskāra એકલિઙ્ગનમસ્કાર .

